Құрметті ата-аналар!
Психологиялық тұрғыда қолдау – Сіздің балаңыздың ҰБТ-ны жақсы тапсыру деңгейін анықтайтын, басты факторлардың бірі болып табылдаы. Мектеп түлегін қалай қолдау қажет? 

Қолдау барысы баланың жағымды жақтарын, қабілеттерін, мүмкіндіктерін атап көрсетуге негізделуі тиіс. 

Баланы қолдау – оған сену деген сөз. Қолдау барысы тұлғаның тума қабілеттеріне, өмірлік қиындықтарды жеңе білуіне негізделуі тиіс. Ересектер баланың жасаған әрекеттеріне қанағаттанғанын, не қанағаттанбағанын көрсете білуі тиіс. Басқа жолы – жасөспірімді әр түрлі тапсырмаларды орындауға үйрету, оған «Бұл сенің қолыңнан келеді» деген бағдар беру. 

Балаға өз сенімін білдіру үшін, ата-аналарға ең бастысы батылдылық және өз баласына деген сенімділік сезімі қажет: 

· Баланың бұрынғы сәтсіз жағдайларын ұмыту;

· Баланың бойында өз-өзіне деген сенімділігін арттыру;

· Бұрынғы жетістіктерін еске ала отырып, қателіктерін ұмыту.
Баланы қолдайтын сөздер бар, мысалы: «Мен сені білемін ғой, сенің қолыңнан барлығы  келеді», «Сен білесің бұл өте жақсы». Балаңызды құшақтап, жымиып, бірге әрекет етіп те қолдауға болады. 

Сонымен, баланы қолдау үшін қажет: 

· Баланың күшті жақтарына сүйену;

· Баланың сәтсіз жағдайларын еске түсірмеу;

·  Балаға сенім арту, оған мейірімді болу, оның мүмкіндіктеріне сену;

· Отбасында достық және сыйластық қатынастарын орнату, балаға деген махаббат пен мейірімді көрсете білу;

·  Бірде қатал, бірде мейірімді болыңыз, бірақ ешқашан да баланы қыспаққа алмаңыз;

· Өз балаңызды қолдаңыз, оның уайымдарын түсінетініңізді көрсете біліңіз.  

Баланың емтиханда алатын ұпай саны жөнінде уайымдамаңыз, емтиханнан кейін баланы қатал сынға алмаңыз. Емтиханда алған ұпай саны оның мүмкіндіктерінің нақты өлшемі емес екенін баланың ойына ұғындырыңыз.  

Емтихан күнінде баланың қобалжуын күшейтпеңіз, бұл тестілеу нәтижелеріне кері әсерін тигізуі мүмкін.  Ата-ананың қобалжуы, уайымы міндетті түрде балаға беріледі, егер де ересектер жауапты кезеңде өзінің эмоция мен сезімдерін билей білсе, бала да өзінің жасерекшеліктеріне сәйкес эмоцияларын ұстай білетін болады.  
[image: image2] Баланы үнемі қолдап отырыңыз, оларды әр жақсы істеген қылықтары үшін мақтап отырыңыз.  
[image: image3] Олардың өз-өзіне деген сенімділігін арттыра түсіңіз, егер де бала өзінің сәтсіздіктерінен қорқатын болса, онда бұл жағдай сол қателіктердің орын алуына әбден әкелуі мүмкін. 
[image: image4] Баланың денсаулығына басты назар аударыңыз, Сізден басқа ешкім дәл уақытында балаңыздың өзін-өзі нашар сезінгенін байқамауы мүмкін.
 Балаңыздың дайындық тәртібін бақылауға алыңыз, өзін-өзі шаршатпауы тиіс, оған демалудың да қажет екенін түсіндіріңіз.  
[image: image5] Үйде дайындық үшін қолайлы жағдай туғызып, оған үйдегілердің біреуі кедергі келтірмеуі тиіс. Баланың тамақтануына назар аударыңыз: белсенді ақыл-ойының жұмыс барысында оған құнарлы және әр түрлі тағам түрлері мен жинақталған витаминдер кешені қажет. Мынадай азық-түліктер, балық, ірімшік, жаңғақ, өрік,  және т.б. Бұл тағамдар бас миының жұмысын жақсартады.  

[image: image6]Балаларға дайындық тақырыптарын күндер бойынша бөлуге  көмектесіңіз. Баланы емтихандарға дайындық әдістемесімен таныстырыңыз. Бүкіл материалды жаттап алу міндет емес, басты мағлұматты қарап шығып, материалдың ойы мен логикасын ұғыну жеткілікті. Қысқаша кестелер мен көшірмелер жасап, оқу материалын жоспар бойынша құрған дұрыс. Егер бұны балаңыз білмесе, оған тәжірибе жүзінде оны көрсетіңіз. Негізгі формулалар мен анықтамаларды парақтарға көшіріп жазып, жазу үстелінің үстіне, кереуеттің үстіне, асханада және т.б. жерлерде іліп қою керек.  
[image: image7] Пән бойынша тест тапсырмаларының әр түрлі нұсқаларын дайындаңыз  (қазір әр түрлі тест тапсырмаларының жинақтары бар). Баланы тест тапсырмаларын орындауға жаттықтыруымыз қажет, өтйкені бұл бақылау түрі күнделікті орындап жүрген ауызша және жазбаша емтихандардан мүлдем өзгеше болып келеді.  
[image: image8] Тест тапсырмаларын орындауда баланы уақытты үнемдеуге жаттықтырыңыз. Сонда ғана балаңыз  тестілеу барысында уақытты ойша бөле біледі, қобалжу сезімдері жоғала бастайды. Егер балаңыз сағат ұстамаса, емтихан кезінде оған міндетті түрде қолына сағат ұстатыңыз.          Емтихан күні болмас бұрын, балаңызға толыққанды демалыс ұйымдастырыңыз, ұйқысы қанатын болсын. 
[image: image9]Емтихан барысында балаларыңыздың назарын мыналарға аудартыңыз: 

· барлық  тест тапсырмаларына көзін жүгіртіп өтсін, бұл әдіс тапсырманың мазмұнын айқындауға көмектеседі; 

· сұрақты мұқият басынан соңына дейін оқып шығу, оның мазмұнын түсіну (тестілеу барысындағы басты қателік – сұрақты соңына дейін оқып шықпай, бірінші сөздері бойынша асығыс тез жауап беруге ұмтылады); 

· егер де сұрақтың жауабын білмесең, сол сұрақты өткізіп жіберіп, мұқият ойланғаннан кейін бірақ сол сұраққа қайтадан орал; 

· егер де берілген уақыт ішінде сұраққа жауап бере алмай қалсаң, өзіңнің ішкі пікіріңе,  ойлау логикасына сүйенуге болады. 

Есте сақтаңыз: ең бастысы – бұл балаңыздың қобалжуы мен уайымын түсіру, сабақтарды қарауға қолайлы жағдай  қалыптастыру. 

